
Lefel: Mae’r dasg hon yn addas ar gyfer lefel Uwch

Tasg: Bwriad y dasg hon yw helpu paratoi’r dysgwyr ar gyfer y Prawf Llafar sy’n rhan o’r arholiad Defnyddio’r Gymraeg: Uwch. Mae’n hanfodol bod y dysgwyr wedi darllen y llyfr Dyddiadur Gbara o flaen llaw.
Dyddiadur Gbara
1. Ydy Bethan yn hiraethu am ei chartref? Sut ydyn ni’n gwybod hynny? 

2. Esboniwch y berthynas sydd rhyngddi hi a Kate. 

3. Pa ran y mae’r gwirfoddolwyr VSO eraill yn ei chwarae ym mywyd Bethan yn Nigeria? 

4. Ydy’r ysgol ble mae Bethan y gweithio yn ysgol sy’n nodweddiadol o ysgolion Nigeria? Pa arferion yn yr ysgol hon y mae Bethan yn eu hoffi a pha arferion sy’n gas ganddi? 

5. Sut mae Bethan yn gweld ei hun wedi datblygu yn ystod ei chyfnod fel gwirfoddolwraig VSO?
6. Beth mae hi’n gweld ei eisiau am y ffordd orllewinol o fyw? 
7. Mae hi’n cwestiynu ar un adeg pa ran o’r byd sy’n wirioneddol ‘Trydydd Byd.’ Pam mae hi’n dweud hyn? 
8.  Pa adegau yn ystod y cyfnod o ddwy flynedd oedd fwyaf anodd i Bethan, yn eich barn chi? 
9. Beth yw uchafbwyntiau ac isafbwyntiau cyfnod Bethan Gwanas yn Nigeria?
10. Beth oedd y prif resymau roedd Bethan eisiau gadael Nigeria adeg y Pasg yn yr ail flwyddyn? 
11. Soniwch am rai o’r profiadau mwyaf cofiadwy gafodd Bethan yn Nigeria.
12. Soniwch am rai o’r bobl ddylanwadodd fwyaf ar Bethan yn ystod ei chyfnod yn Nigeria.

13. Sut deimladau oedd ganddi pan yn gadael Gbara am y tro olaf?

Syniadau am atebion:
1. Thema teulu yn ganolog i’r llyfr. Sôn am hanesion unigol: llythyrau gan e imam, ymwedliad gan ei thad a.y.y.b.
2. Thema ffrindiau. Gwrthdaro ar adegau oherwydd iaith. Datblygiad yn y berthynas. Marwolaeth Kate.
3. Hanfodol, yn ganolbwynt iddi, partion diri – modd o gael cyfeillgawrch sy’n ei chynnal yn ystod ei chyfnod yn Nigeria.

4. Yn hoffi - cario dŵr i’r staff, plant yn helpu ac yn garedig, canu a.y.y.b

    Ddim yn hoffi - cosbi a chwipio’r plant, rhoi ‘dash’, athrawon a phlant yn dod i    

    eistedd yn ei thŷ/cadw cwmni iddi pan mae hi angen cael llonydd) 

    Thema – parchu diwylliannau eraill. 

5. Yn gryf, annibynnol, cymysgu’n dda.

6. Bwyd, dŵr glân, cyfleusterau ymolchi a thŷ bach.

7. Materoliaeth y gorllewin, plant yn cael gormod.

8. Ei chariad yn torri’r berthynas, Nadolig heb ei theulu, ei thad yn dychwelyd gartref, Kate yn gadael.
9. Isafbwyntiau – bwyd, salwch, damwain yn y tacsi, diflastod ar ôl gwyliau’r haf (nôl yn Gbara), gwersi / dosbarthiadau yn yr ysgol (plant gorau wedi mynd ymlaen i ysgol arall.) 

         Uchafbwyntiau – ei chwmni ei hun yn ystod gwyliau’r haf yn teithio i Nairobi, Kenya,     

         Mombasa.     

10. Athrawon eraill yr ysgol (Ndako) – gormod o sylw gan ddynion, popeth mor gyntefig, diffyg cefnogaeth yn yr ysgol, hiraeth am ei theulu – nith newydd anedig.
11. Digon o bethau i’w nodi fan hyn e.e. ffrindiau, partïon, plant yr ysgol, teithio i ardaloedd gwahanol - yn deillio fwyaf o’r gwahaniaeth o ran diwylliant a’r ymdeimlad o brofi profiadau newydd.

12. Digon fan hyn eto e.e. y lleianod, y gwirfoddolwyr eraill.

13. Teimladau cymysg – rhaid nodi pam.

